
Atorfimmi peqquserlunnerup akiornissaanut Naalagaaffiit Peqatigiit 

isumaqatigiissutaannut Kalaallit Nunaata ilanngunneqarnissaanik matumalu 

aalajangiiffigisassatut siunnersuutip akuerineqarnerata kingunitsianngua tamatuma 

sulissutigineqalernissaa aallartinneqaqqullugu Naalakkersuisut peqquneqarnissaannik 

Inatsisartut aalajangiiffigisassaattut siunnersuut 

(Naalakkersuisut Siulittaasuat) 

 

 

Akissuteqaat 

(Naalakkersuisut Siulittaasuat) 

 

 

Aappassaanneerineq qaqeqqinneqartoq 

Inatsisinut Ataatsimiititaliaq aalajangiiffigisassatut siunnersuut pillugu 

isumaliutissiissuteqarneranut Naalakkersuisut qutsavigaat.  

 

Naalakkersuisut maluginiarpaat Inatsisinut Ataatsimiititaliami amerlanerussuteqartut 

Naalakkersuisut allannguutissatut siunnersuutaata akuerineqarnissaa inassutigigaat.  

 

Tamanna tunngavigalugu Naalakkersuisut allannguutissatut siunnersuut saqqummiunneqartoq 

aalajangiusimavaat, taanna malillugu peqquserluttarnerup akiorneqarnissaanut Naalagaaffiit 

Peqatigiit nunani tamalaani isumaqatigiissutaanni Kalaallit Nunaata pineqartunut 

ilaalernissaanik sulissuteqaqqullugit kiisalu Inatsisartut suliaqarnerup siumut ingerlanera 

pillugu ingerlaavartumik ilisimatittaqqullugit Naalakkersuisut peqquneqarput. 

 

Taamatut oqaaseqarlunga siunnersuut Inatsisartuni suliareqqitassanngortippara. 

 

 

 

 

 

 

 

 

 

 

 

 

 

 


